
BUXORO VOHASI SHISHASOZLIGINING O‘ZIGA XOS JIHATLARI VA 

AHAMIYATI 

 

Osiyo Xaqaro universiteti o’qituvchisi  

Bobohusenov Akmal Ashurovich 

 

Annotatsiya: Maqola yurtimizda qadimdan shishasozlikning taraqiyoti va 

o’ziga xos xuxusiyatlari haqida ma’lumot beradi.Ayniqsa Buxoro vohasi hududida 

olib borilgan tadqiqotlar va yangiliklar haqida ma’lumot beradi.Shishasozlikning 

tarаqiyot bosqichlari davrlardagi o’zgarishlar haqida ma’lumot beradi. 

Kalit so’zlar.Shisha, A.Abdurazakov va K.Abdullev, tosh 

davri,Baqtriya,Eski Termiz,So’d yodgorliklari,IMKU,TAHT,Shishkin, Tarixiy 

yodgorliklar,O’MMT,O’rta asrlar,moddiy madaniyat. 

 

ОСОБЕННОСТИ И ЗНАЧЕНИЕ СТЕКЛЯННОГО ПРОИЗВОДСТВА 

БУХАРСКОГО ОАЗИСА 

Аннотация: В статье представлены сведения о развитии и особенностях 

стеклоделия в нашей стране с древнейших времен. Приводятся сведения об 

исследованиях и новшествах, проводимых в регионе Бухарского оазиса. 

Приводятся сведения об изменениях этапов развития стеклоделия. 

Ключевые слова. Стекло, А. Абдуразаков и К. Абдуллев, Каменный 

век, Бактрия, Старый Термез, Дерновые памятники, ИМКУ, ТАХТ, Шишкин, 

Исторические памятники, ОММТ, Средневековье, материальная культура 

 

SPECIFIC ASPECTS AND SIGNIFICANCE OF GLASSWORK OF 

BUKHARA OASIS 

Annotation: The article provides information about the development and 

unique characteristics of glassmaking in our country since ancient times. It provides 

information about the researches and innovations conducted in the region of the 

Bukhara oasis. It provides information about the changes in the development stages 

of glassmaking. 

Termiz, Sod monuments, IMKU, TAHT, Shishkin, Historical monuments, OMMT, 

Middle Ages, material culture. 

ASOSIY QISM 

O‘zbekiston tarixida shishasozlik o‘z o‘rniga ega bo‘lgan hunarmandchilik 

yo‘nalishi hisoblanadi. SHishasozlik bugungi davrda eng rivojlanaѐtgan 

sohadir. Shisha tosh davridanoq insonlarga tanish bo‘lsa-da, sun’iy shisha 

nisbatan kechroq insonlar hayotida muhim o‘rin tuta boshladi. Baqtriya – 

Toxariston shishasozligi olimlar tamonidan alohida o‘rganilmagan. Ammo 

qazishmalar davomida duch kelingan shisha va shisha bo‘laklari arxeologlar 

tomonidan ilmiy manbalarda yoritilgan. Keng jamoaga tanishtirilgan. XX 

asrning 30-yillaridan Varaxsha hududidagi saroy pol va derazalarini bezab turgan 

shisha medalonlar taniqli olim V.A.Shishkin ilmiy 

ishlari orqali ilm ahliga taqdim etildi. 1936-1937-yillarda V.A.Shishkin “Varaxsha” 

asarida Buxoro shishasozligi haqidagi ma’lumotlarni e’lon qildi.  

O‘zbekiston arxeolog va tarixchi olimlarining eng nufuzli jurnali 

O‘zbekiston moddiy madaniyati tarixi (rus tilida IMKU) da ham izlanuvchilarning 

shishaga oid maqolalari birin-ketin e’lon qilib borildi. 

O‘tgan asrning 60-yillarida Aminjanova Movarounnahr shisha idishlari 

haqidagi izlanishlari natijasini biz ta’kidlagan jurnalda e’lon qildi1. 

Olima keyinchalik O‘zbekistondagi katta-katta muzeylarda saqlanayotgan shisha 

va shishali eksponatlarni ilmiy jihatdan o‘rganib maqolalarini nashr 

qildi2. Mashhur Ermitaj muzeyini bezab turgan Buxoroning o‘rta asrlar 

davrida ishlab chiqarilgan shisha eksponatlar ham olimaning e’tiboridan chetda 

qolmadi. 

          XX asrning 80- yillaridan shisha buyum va idishlarini o‘rganish yanada 

jonlandi. Izlanuvchilarning asosiy hamkori bo‘lgan O‘zbekiston moddiy 

madaniyati tarixi jurnalida qotor ilmiy maqolalar bosilib chiqishi 

tezlashdi. Jurnalning 16-sonida A.Abdurazakov va K.Abdullev bir vaqtda 

muhim ilmiy ishlarini e’lon qilishdi. A. Abdurazaqov ilk o‘rta asrlar So‘g‘d 

yodgorliklaridan topilgan shishalar kimyoviy tarkibini ko‘rib chiqqan bo‘lsa,        

K.Abdullaev azim Buxoroning X-XII asrlar shisha ishlab chiqarish 

mahallalari to‘g‘risidagi ma’lumotlarini nashr etdilar. 1983-yil O‘MMT jurnalida 

A.Abdurazakov O‘rta Osiyoning qadimgi va o‘rta asrlar shisha mahsulotlari 

                                                         
1 Абдуразаков А., Безбородов М., Заднепровский Ю. Стеклоделие Средней 

Азии в древности и средневековье. -Ташкент.1963. 
2 Абдуразаков А.,Безбородов М.Средневоковые стекла Средней Азии (опыт 

химической характеристики). “Фан”. Ташкент.1966. 

haqidagi ilmiy izlanishlari natijasini nashr ettirdi3. 

O‘zbekiston Respublikasi mustaqillikka erishgach, ilm-fanni 

rivojlantirish, vatanimiz tarixini chuqurroq o‘rganish borasida salmoqli 

ishlar olib borildi. SHishasozlik ham olimlar diqqat markazida turdi. 

Yurtimizning turli hududlaridan topilgan shisha mahsulotlari ilmiy 

jihatdan tadqiq qilindi. O‘zbekiston moddiy madaniyati tarixi jurnali 3 

tilda: o‘zbek, rus va ingliz tillarida nashr etiladigan bo‘ldi. Jurnalning 

1997-yil 28-soni orqali N.Almazova Buxor shahri shishalari haqidagi izlanishlarini 

e’lon qildi4. Mavzumizga doir eng muhim ilmiy ishlardan biri Eski Termiz badiiy 

shishalaridir5. K.Abdullaev Eski Termiz hududida olib borilgan izlanishlar 

davomida topilgan badiiy shisha va shisha idishlarni atroflicha o‘rganib chiqdi. 

SHishadan turli maqsadlarda foydalanish, ayniqsa, o‘rta asrlarda 

kulolchilik buyumlarini chiroyli, sifatli bo‘lishini ta’minlashda shishaning muhim 

o‘rni borligini Boliyev tadqiqotlarida ko‘rish mumkin. Shishadan sir (glazur) 

tayyorlash texnologiyasi, shishani turli ranglarga bo‘yash usulari Boliyev ishida 

yaxshi ko‘rsatib berildi6. 

Ma’lumki, Buxoro vohasining tarixiy- madaniy merosini izchil tadqiq etishga 

XIX asr ikkinchi yarmidan e’tiboran kirishildi. XIX asr ikkinchi yarmidan boshlab 

sohaga oid manbalarni umumlashtirish asosida bir qator tadqiqotlar yuzaga keldi. 

Tadqiqotlar tufayli Buxoro vohasining qadimgi va o‘rta asrlar davri ijtimoiy-siyosiy, 

iqtisodiy va madaniy tarixiga doir muhim ma’lumotlar ilmiy muomalaga kiritildi. 

Ayniqsa, V.Lunevaning bronza davriga oid tadqiqotlarida7 O‘zbekistonning xo‘jalik 

munosabatlari bilan bir qatorda hunarmandchilik ishlab chiqarishi va savdo-

iqtisodiy aloqalariga ham alohida e’tibor qaratiladi. Mustaqillik yillarida Sug‘dning  

o‘rta asrlar davri manbalarini tadqiq etish yangi pog‘onaga ko‘tarildi. Bu borada 

ham mahalliy, ham xorijlik tadqiqotchilar tomonidan muhim tadqiqotlar amalga 

                                                         
3 Аминджанова М. Среднеазиатское средневековое стекло в собрании Эрмитажа// История материальное 

культуры Узбекистана. Вып. 6. Ташкент. 1965. С 153-158. 
4 Абдуразаков А. Особенности химического состава стекол раннесредневекового Согда// История 

материальное культуры Узбекистана. Вып. 16. Ташкент. 1981. С 126-130. 
5 Абдуллаев К. Стеклянные изделия X-XII вв. из Бухары// История материальное культуры Узбекистана. Вып. 

16. Ташкент. 1981. С 52-57. 
6 Абдуразаков А.Химические типы древних и средневековых стекол Средней 

Азии// История материальное культуры Узбекистана. Вып. 18. Ташкент. 1983. С 

224-232. 
7Лунева В. Классификация ювелирных украшений Узбекистана эпохи бронзы (III-II тыс. до н.э.)// 

Археология, история и культура Средней Азии. Тезисы докладов Международной научной конференции, 

посвященной 60-летию Э.В. Ртвеладзе. - Ташкент, 2002. - С. 72 

oshirilmoqda. A.Otaxo‘jaevda ham mavzuga doir muhim ma’lumotlar, ilmiy 

xulosalar ta’kidlab o‘tiladi. SHunga qaramasdan, yozma manbalarning aksar qismi 

to‘liq yetib kelmagan bo‘lib, bu manbalardan Sug‘dning mazkur davr 

hunarmandchiligi va savdo-iqtisodiy aloqalari haqida mufassal ma’lumotlarni 

ololmaymiz. Biroq, Buxoro hududidagi tarixiy yodgorliklarda amalga oshirilgan 

arxeologik qazishmalar natijasida qo‘lga kiritilgan moddiy ashyolar (asosan 

hunarmandchilik mahsulotlari) ustida olib borilgan tadqiqotlar bu “kemtik”ni 

to‘ldiradi. XIX asrning ikkinchi yarmida Rossiya imperiyasida qadimgi davr 

ashyolarini yig‘uvchi-kolleksionerlarning Turkiston o‘lkasidagi faol hatti-

harakatlari natijasida Buxoroda ham dastlabki qidiruv-tekshiruv ishlari amalga 

oshirildi. XIX asr ikkinchi yarmi-XX asr boshlarida Turkiston Arxeologiya 

Havaskorlari to‘garagi (TAHT) a’zolari bir qator qidiruv-tekshirish ishlarini olib 

bordilar8. XX asrning 30-yillaridan boshlab O‘rta Osiyo hududlarida maxsus 

arxeologik ekspeditsiyalar izchil tadqiqotlarni amalga oshirib kelmoqdalar. Bu 

tadqiqotlarda Buxoroning qadimgi va  o‘rta asrlar davri tarixi bo‘yicha muhim 

ma’lumotlar ilmiy muomalaga kiritildi. Uzoq yillar davomida amalga oshirilgan 

izchil arxeologik qazishmalar ilk o‘rta asrlar davri Buxoro vohasining 

hunarmandchiligi tarixi bo‘yicha muhim tadqiqotlar amalga oshirilishiga asos 

bo‘ldi.  

